ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԳՈՒՅՔ ՁԵՌՔ ԲԵՐԵԼՈՒ, ԳՈՒՅՔ ԱՄՐԱՑՆԵԼՈՒ ԵՎ «ՎԵՈԼԻԱ ՋՈՒՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՎԱՐՁԱԿԱԼՈՒԹՅԱՆ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
1. Ընթացիկ իրավիճակը և իրավական ակտի ընդունման անհրաժեշտությունը                          

Որոշման ընդունման անհրաժեշտությունը պայմանավորված է  Նոյեմբերյան խոշորացված համայնքի խմելու ջրի մատակարարման ծառայությունների բնականոն գործընթացի ապահովմամբ՝ Տավուշի մարզի Նոյեմբերյան խոշորացված համայնքի Կողբ գյուղի 1-ին փողոց 31/4, 31/5, 31/6 և 31/7 հասցեներում գտնվող ջրամատակարարման համակարգի ենթակառուցվածքների միջոցով: Դեռևս 2000-ական թվականներից նախկին պետական սննդի կոմբինատի տարածքում առկա համակարգը (այսուհետ՝ Համակարգ) <<Հայջրմուղկոյուղի>> ՓԲԸ-ի կողմից (այսուհետ՝ Ընկերություն) փաստացի օգտագործվել է Նոյեմբերյան համայնքի խմելու ջրի մատակարարման ծառայությունների մատուցման նպատակով։ 2004 թվականից Ընկերության կողմից Համակարգում իրականացվել են տեխնիկական բարելավման և վերազինման աշխատանքներ՝ մի շարք տեխնոլոգիական սարքավորումների փոխարինմամբ (պոմպեր, էլ.ենթակայան, քլորակայան, խողովակաշարեր և այլն): 
Սկսած 01.01.2017թ. նշված համակարգը փաստացի շահագործվում է Վեոլիա Ջուր» ՓԲԸ-ի կողմից (այսուհետ՝ Մատակարար):
Միաժամանակ, վերը նշված գործընթացներից անկախ, «Խոր Արմատ» ՍՊԸ-ն և նրա իրավանախորդը իրականացրել են իրավունքի պետական գրանցման աշխատանքներ, ինչի մասին Ջրային կոմիտեն տեղեկացել է հետագայում՝ դատավարական գործընթացների ժամանակ:
Ներկայումս թիվ ՏԴ1/0396/2/15 քաղաքացիական գործով (ըստ հայցի «Խոր Արմատ» ՍՊԸ-ի ընդդեմ «Վեոլիա Ջուր» ՓԲԸ-ի և ՀՀ ԷԵԲՊՆ ջրային տնտեսության պետական կոմիտեի՝ հողամասից վտարելու պահանջի մասին), առկա է օրինական ուժի մեջ մտած դատական ակտ, և դրա հիման վրա տրամադրվել է կատարողական թերթ, իսկ ՀՀ Արդարադատության նախարարության ՀԿԱ ծառայություն կողմից հարուցվել է կատարողական վարույթ՝ համաձայն որի 06.08.2021թ.-ին Մատակարարը կվտարվի «Խոր Արմատ» ՍՊԸ-ին պատկանող տարածքից: Վտարման դեպքում Մատակարարը զրկվելու է Ջրային կոմիտեի հետ կնքված վարձակալության պայմանագրով սահմանված խմելու ջրի մատակարարման ծառայությունները այդ Համակարգի կողմից սպասարկվող տարածաշրջանի բաժանորդներին պատշաճ մատուցման հնարավորությունից, որի արդյունքում անորոշ ժամկետով ջրամատակարարումից կզրկվեն տվյալ Համակարգի միջոցով սպասարկվող շուրջ 8000 բնակիչ:
Բացի այդ «Խոր Արմատ» ՍՊԸ-ն հիմք ընդունելով վերահիշատակված դատական ակտը, դատական հայց է ներկայացրել ընդդեմ «Վեոլիա Ջուր» ՓԲԸ-ի՝ անհիմն հարստացմամբ, խնայած գումարը բռնագանձելու պահանջի մասին (իր սեփական գույքը ապօրինի օգտագործելու դիմաց), որը կազմում է տարեկան 3.768,0 մլն. դրամ, հայցը տալու՝ 2020 թվականի դրությամբ պահանջվող գումարը կազմում է 11304.0 մլն ՀՀ դրամ, ընդանուր գումարի պահանջը հաշվարկվելու է մինչև գույքի օգտագործման դադարման պահը, հայցվորը պահանջել է տրամադրել ամբողջ գումարի նկատմամբ ՀՀ քաղաքացիական օրենսգրքի 411 հոդվածով հաշվարկվող տոկոսները (ներկայումս տարեկան 12%): Ըստ մեր հաշվարկների 2017-2024թթ. համար պահանջվող գումարը կազմելու է շուրջ 26,376 մլն ՀՀ դրամ և շուրջ 3,16 մլն ՀՀ դրամ կկազմեն տոկոսները։ Ընդ որում դատարանի կողմից արդեն իսկ բախշվել է ապացուցման բեռը՝ հերթական դատական նիստ է նշանակելով սույն թվականի մայիսի 22-ին։ Ըստ դատական պրակտիկայի հաջորդ քայլը լինելու է վճռի կայացումը, որի պարագայում, նախնական փոխադարձ համաձայնությամբ, գույքի ձեռք բերման դեպքում հայցից հրաժարվելու հանգամանքը կարող է դառնալ ոչ առդիական։ Անհրաժեշտ ենք համարում տեղեկացնել, որ Հայաստանի Հանրապետության՝ ի դեմս Ջրային կոմիտեի և «Վեոլիա Ջուր» ՓԲԸ-ի միջև կնքված վարձակալության պայմանագրով՝ «Վեոլիա Ջուր» ՓԲԸ-ն իր ծառայությունների մատուցման համար չունի ջրային համակարգ վարձակալելու պարտավորություններ, ինչը նշանակում է, որ վերջինս կարող է Հայաստանի Հանրապետության դեմ ներկայացնել հետադարձ պահանջ՝ բռնագանձվող գումարի չափով։   
Հաշվի առնելով սպասարկման տարածքի բնակչության համար Համակարգի ունեցած կենսական նշանակությունը, խմելու ջրի մատակարարման խնդրի շուրջ ստեղծված բարդ իրավիճակը, Ջրային կոմիտեի կողմից տեղում իրականացված ուսումնասիրությունները և «Խոր Արմատ» ՍՊԸ-ի տնօրինության հետ տարված բանակցային գործընթացը՝ «Խոր Արմատ» ՍՊԸ-ի հետ քննարկվել է սեփականության իրավունքով իրենց պատկանող ջրային համակարգերի շենք շինությունները դրանց սպասարկման ու շահագործման համար անհրաժեշտ հողատարածքներով պետությանը օտարելու հնարավոր տարբերակները (կից ներկայացվում է Ջրային կոմիտեի և «Խոր Արմատ» ՍՊԸ-ի միջև 27.07.2021թ.  կայացած հանդիպման արձանագրությունը): 
Վերը շարադրվածով և հանդիպման արդյունքներով պայմանավորված անհրաժեշտություն է առաջացել ձեռք բերել Համակարգի սպասարկման ու շահագործման համար անհրաժեշտ՝ սեփականության իրավունքով «Խոր Արմատ» ՍՊԸ-ին պատկանող գույքը և հողատարածքը շուկայական արժեքով։ Ջրային կոմիտեի և <<Խոր Արմատ>> ՍՊԸ-ի միջև 27.07.2021թ. կայացած քննարկման արդյունքում ձեռք է բերվել փոխադարձ համաձայնություններ՝ խնդրո առարկա Գույքը ձեռք բերելու դեպքում կողմերից յուրաքանչյուրը հրաժարվում է դատական ատյաններում ներկայացված Գույքի հետ առնչություն ունեցող պահանջներից: 

Տարածքային զարգացման և շրջակա միջավայրի նախարարական կոմիտեի 2022 թվականի հուլիսի 4-ին կայացած նիստի թիվ ԿԱ/193-2022 արձանագրության օրակարգային 8-րդ հարցի 1-ին կետի 1-ին ենթակետով առաջարկվել էր «գույքի ձեռքբերումն իրականացնել Տարածքային կառավարման և ենթակառուցվածքների նախարարության լիազորությունների շրջանակներում՝ գույքի գնման գործընթաց կազմակերպելու նպատակով»։

Գործընթացի հետագա կազմակերպման նպատակով ՀՀ կառավարության 24.11.2022թ. N 1801-Ն որոշմամբ Ջրային կոմիտեին հատկացվել էր 900.0 հազ. ՀՀ դրամ ֆինանսավորում՝ նշված գույքի գնահատումը մրցութային կարգով իրականացնելու համար։

Ջրային կոմիտեն, ՀՀ օրենսդրությամբ նախատեսված ընթացակարգերին համապատասխան, 08.12.2022թ. պայմանագիր է կնքել <<Մենեջմենթ Քոնսալթինգ>> ՍՊԸ-ի հետ՝ գույքի գնահատում իրականացնելու նպատակով: <<Մենեջմենթ քոնսալթինգ>> ՍՊԸ-ն՝ համաձայն պայմանագրի պահանջների իրականացրել է Տավուշի մարզի Կողբ համայնքի Կողբի 1-ին փողոց 31/4, 31/5, 31/6 և 31/7 (հիմք ընդունելով հողամասի բաժանման հատակագիծը) հասցեներում գտնվող անշարժ գույքի  շուկայական արժեքի որոշում՝ առանց դիտարկելու մոնտաժված սարքերը և սարքավորումները: 

Համաձայն <<Մենեջմենթ Քոնսալթինգ>> ՍՊԸ-ի կողմից ներկայացված եզրակացության՝ ձեռք բերվող Գույքի ընդհանուր շուկայական արժեքը կազմում է 50833617 դրամ: 

Ջրային կոմիտեի և <<Խոր Արմատ>> ՍՊԸ-ի միջև համապատասխան գրություններով (կցվում է), ինչպես նաև Ջրային կոմիտեում տեղի ունեցած բանակցությունների արդյունքում ընկերությունը համաձայնվել է վաճառել խնդրո առարկա Գույքը՝ 50833617 դրամ արժեքով՝ պահպանելով 27.07.2021թ. կայացած քննարկման արդյունքում ձեռք բերված փոխադարձ համաձայնությունները։ 
Հիմք ընդունելով վերը շարադրված հանգամանքները ՀՀ կառավարությունը կայացրել է 21.04.2023թ. N 586-Ն որոշումը, համաձայն որոշման դրույթների Ջրային կոմիտեին 2023 թվականի ընթացքում ՀՀ պետական բյուջեով հատկացվել է ձեռք բերման գործընթացի համար նախատեսված գումարները։ Ջրային կոմիտեի և «Խոր Արմատ» ՍՊԸ-ի միջև 30.06.2023թ. կնքվել են թվով 4 «Անշարժ գույքի առուվաճառքի պայմանագիր» Համաձայն կնքված պայմանագրերի գույքի ձեռք բերման համար նախատեսված գումարները պետք է փոխանցվեին «Խոր Արմատ» ՍՊԸ-ի (վաճառողի) բանկային հաշվին, սակայն նշված ընկերությունը հրաժարվել է սահմանված ընթացակարգով հաշիվներ դուրս գրելուց, ինչի արդյունքում գործարքը ավարտին չի հասցվել (պատճառաբանելով գործարքի արդյունքում առաջացած հարկային պարտավորությունները), իսկ Ջրային կոմիտեին հատկացված գումարները վերադարձվել են 2023 թվականի պետական բյուջե։ Հետագայում ընկերությունը դիմել է Ջրային կոմիտեին առ այն, որ ի սկզբանե համաձայն չի եղել Ջրային կոմիտեի կողմից մրցութային կարգով պատվիրված գույքի գնահատված արժեքով գույքը վաճառելուն և բանակցությունների արդյունքում է որոշում կայացրել և զիջումների գնալ՝ ակնկալվածից ավելի ցածր գնով վաճառել գույքը և պատրաստակամ է գործարքը ավարտին հասցնել իր կողմից պահպանելով 27.07.2021թ. կայացած քննարկման արդյունքում ձեռք բերված փոխադարձ համաձայնությունները պայմանով, որ գույքի վաճառքի գործարքից առաջացող հարկային պարտավորությունների չափով գումար կտրամադրվի ընկերությանը, կամ դրանք կզիջվեն (ընկերության համապատասխան գրությունները կցվում են)։

 Ընկերության մոտ գործարքից առաջացող հարկային պարտավորությունների զիջման հարցը քննարկվել է ՀՀ ֆինանսերի նախարարության և ՀՀ պետական եկամուտների կոմիտեի հետ և հաշվի առնելով վերջիններիս դիրքորոշումը, որ հարկային արտոնություններ կարող են սահմանվել բացառապես օրենքներով՝ հարկային պարտավորությունների չափով գումար տրամադրելու հարցը բազմակողմանիորեն քննարկվել է ՀՀ Տարածքային կառավարման նախարարության և ՀՀ Տավուշի մարզպետարանի հետ և արդյունքները ներկայացվել է ՀՀ վարչապետի աշխատակազմ (գրությունները կցվում են), ինչի արդյունքում Ջրային կոմիտեին հանձնարարվել է մշակել ՀՀ կառավարության համապատասխան որոշման նախագիծ։
 Հարկ է նշել որ «Խոր Արմատ» ՍՊԸ-ի մատ գործարքից առաջացող ԱԱՀ կազմում է 10,17 մլն ՀՀ դրամ, իսկ տարեկան շահութահարկի գումարը կազմում է 9,15 մլն ՀՀ դրամ (համաձայն «Սահմանամերձ բնակավայրերում իրականացվող գործունեությունը հարկերից ազատելու մասին» ՀՀ օրենքի 3-րդ հոդվածի 2-րդ կետի ընկերությունը արտադրության մասով ազատված է ԱԱՀ-ի և շահութահարկի վճարներից)։
2. Առաջարկվող կարգավորման բնույթը
Ներկայացված նախագծով առաջարկվում է «Գնումների մասին» օրենքի 23-րդ հոդվածի 1-ին մասի 1-ին կետով և ՀՀ կառավարության 04.05.2017թ. թիվ 526-Ն որոշման 23-րդ կետի 4-րդ ենթակետի 4-րդ տողով նախատեսված հիմքերով, շուկայական գնահատված արժեքով ձեռք բերել՝ <<Խոր Արմատ>> ՍՊԸ-ի սեփականությունը հանդիսացող՝ Տավուշի մարզի Կողբ բնակավայրի Կողբի 1-ին փողոց 31/4, 31/5, 31/6 և 31/7 հասցեներում գտնվող, Նոյեմբերյան համայնքի խմելու ջրի մատակարարման համակարգի (այսուհետ՝ Համակարգ) շենք-շինությունները, խորքային հորերը, դրանց շահագործման, սպասարկման ու պահպանման համար անհրաժեշտ հողատարածքները և ընկերությանը հատկացնել այդ գործարքից առաջացող հարկային պարտավորությունները։ Համաձայն Խոր Արմատ ՍՊԸ-ի ներկայացրած տեղեկատվության՝ «Սահմանամերձ բնակավայրերում իրականացվող գործունեությունը հարկերից ազատելու մասին» ՀՀ օրենքի դրույթների համապատասխան, ընկերությունը արտադրության մասով ազատված է ԱԱՀ-ի և շահութահարկի վճարներից, հետևաբար շահութահարկի մասով հարկային պարտավորությունն առաջանում է միայն նշված գործարքից, և նախագծով առաջարկվում է ներառել շահութահարկի գումարը, որը կազմում է 9,15 մլն դրամ։ Նախագծի փաթեթին կից ներկայացված է համապատասխան տեղեկատվությունը։ Միաժամանակ նշենք, որ Որոշման ընդունման պարագայում Ջրային կոմիտեի և <<Խոր Արմատ>> ՍՊԸ-ի միջև օրենքով սահմանված կարգով կնքվելու է առուվաճառքի նոտարական պայմանագիր, որում կնախատեսվի նաև դրույթ՝ ընկերության կողմից գործարքից առաջացող հարկային պարտավորությունների մարման և գումարի չափը հավաստող հիմնավորումներ ներկայացնելու վերաբերյալ։  Որոշման նախագծով առաջարկվում է նաև Գույքի ձեռքբերման գործընթացն ավարտելուց և Գույքը Ջրային կոմիտեին ամրացնելուց հետո երկամսյա ժամկետում «Վեոլիա Ջուր» փակ բաժնետիրական ընկերության հետ կնքել համապատասխան համաձայնագիր՝ սույն որոշման 1-ին կետում նշված Գույքը՝ 2016 թվականի նոյեմբերի 21-ին Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի ու «Վեոլիա Ջուր» փակ բաժնետիրական ընկերության միջև կնքված «Երևան Ջուր», «Հայջրմուղկոյուղի», «Լոռի-ջրմուղկոյուղի», «Շիրակջրմուղկոյուղի» և «Նոր Ակունք» փակ բաժնետիրական ընկերությունների կողմից օգտագործվող ու պահպանվող ջրային համակարգերի և այլ գույքի վարձակալության պայմանագրի շրջանակներում «Վեոլիա Ջուր» փակ բաժնետիրական ընկերությանը վարձակալության հանձնելու նպատակով:
Սույն որոշման նախագծով պահանջվող 70,330.5 հազար դրամը առաջարկվում է վերաբաշխել ՀՀ 2024 թվականի պետական բյուջեի «Ոռոգման համակարգի առողջացում» ծրագրի «Փոքր և միջին ջրամբարների կառուցում» մւջոցառման համար հատկացված գումարից՝ հաշվի առնելով, որ նախագծանախահաշվային աշխատանքները ընթացքի մեջ են։ Վերաբաշխվող գումարի վերականգնման անհրաժեշտություն մինչև տարեվերջ չի առաջանա։


3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Ներկայացված Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի կողմից:
4. Ակնկալվող արդյունքը
Ապահովել Նոյեմբերյան համայնքի խմելու ջրի մատակարարման ծառայությունների բնականոն գործընթացը, վարձակալության պայմանագրի մի շարք դրույթների իրականացումը, խմելու ջրի համակարգի անվտանգ և անխափան շահագործումը, պահպանումը, ջրային համակարգի սանիտարական պահպանության գոտու սահմանումն ու օրենսդրությամբ սահմանված միջոցառումների իրականացումը:
5. Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերից։
